
GOUVÈNÈ HOCHUL AK CHÈF EGZEKITIF KONTE SUFFOLK LA 
BELLONE ANONSE TRANSFÈ TÈ POU POTE SANT FÒMASYON NASYONAL SOU 

ENÈJI EWOLYÈN BÒ LANMÈ POU KONTE SUFFOLK AK FÒME NOUYÒKÈ YO 
POU TRAVAY EKOLOJIK  

   
Opòtinite konpetitif 9 milyon dola a te lanse pou elaji inisyativ devlopman ak 

fòmasyon mendèv pou enèji ewolyèn bò lanmè pou abòde mank ki genyen nan 
mendèv yo epi prepare Nouyòkè yo pou travay ki gen gwo kwasans  

   
Sipòte objektif pou devlope 9,000 megawat enèji ewolyèn bò lanmè disi 2035 

epi etabli New York kòm santral pou endistri a   
   
   

Gouvènè Kathy Hochul ak Chèf Egzekitif Konte Suffolk la, Steve Bellone, te anonse jodi 
a transfè tè reyisi ant Eta New York ak Konte Suffolk pou pote yon Sant Fòmasyon 
Nasyonal sou Enèji Ewolyèn Bò Lanmè (Offshore Wind Training Center, OWTC) nan 
New York. Gouvènè a te lanse tou yon opòtinite konpetitif 9 milyon dola atravè Enstiti 
Fòmasyon sou Enèji Ewolyèn Bò Lanmè (Offshore Wind Training Institute, OWTI), ke 
Otorite Rechèch ak Devlopman Enèji Eta New York (New York State Energy Research 
and Development Authority, NYSERDA) la an kolaborasyon avèk Fakilte Eta nan 
Farmingdale (Farmingdale State College) ak Inivèsite Stony Brook (Stony Brook 
University) nan Inivèsite Eta New York (State University of New York, SUNY), pou elaji 
inisyativ fòmasyon ak devlopman mendèv pou enèji ewolyèn bò lanmè pou rezoud 
mank ki genyen nan mendèv epi prepare Nouyòkè yo pou travay k ap grandi byen vit 
nan endistri k ap grandi sa a. Anons jodi a reprezante pwogrè kontinyèl pou etabli Eta 
New York kòm santral prensipal nasyon an pou enèji ewolyèn bò lanmè epi sipòte 
objektif Lwa sou Lidèchip Klimatik ak Pwoteksyon Kominotè (Climate Leadership and 
Community Protection Act, CLCPA) a pou devlope omwen 9,000 megawat enèji 
ewolyèn bò lanmè disi 2035   

   
"New York ap dirije responsabilite pou revolisyon enèji pwòp la", Gouvènè Hochul te 
deklare. "Nou ap fè patenarya ak konpayi inovatè, lidè nan endistri a epi nou ap jere 
plizyè milya dola nan envestisman piblik ak prive pou ankouraje devlopman ekonomik 
ak travay ki byen peye pou Nouyòkè yo. Sant Fòmasyon Nasyonal sou Enèji Ewolyèn 
Bò Lanmè a pral amelyore efò nou yo pou prepare mendèv nou an pou travay ekolojik 
alavni, sipòte enfrastrikti fizik ki nesesè pou pwojè enèji pwòp sa yo, epi solidifye wòl 
New York kòm yon lidè mondyal nan endistri santral sa a".  

Konte Suffolk te achte tè eta a posede ki sitiye nan Brentwood pou 1.46 milyon dola pou 
kreyasyon yon espas ki santre sou kominote a ki elaji aksè a opòtinite travay pou soutni 
fanmi yo ak avansman edikasyon, patikilyèman pou Nouyòkè ki gen laj pou lekòl 
segondè ak inivèsite k ap antre nan mache travay la. Sit la, ki gen ladan l yon akò lisans 
22 ane avèk Konte a, pral òganize yon Sant Fòmasyon Nasyonal sou Enèji Bò Lanmè 
(NOWTC) ki fèk etabli ki pral resevwa kòm finansman yon envestisman 10 milyon dola 
nan Sunrise Wind (yon antrepriz konjwent Ørsted A/S ak Eversource Energy), an 
patenarya avèk Federasyon Travay Long Island (Long Island Federation of Labor)-
AFLCIO, Metye Bilding ak Konstriksyon (Building and Construction Trades) nan Nassau 
ak Suffolk, Fakilte Kominotè Konte Suffolk (Suffolk County Community College), 
Fratènite Entènasyonal pou Travayè nan Elektrisite (International Brotherhood of 
Electric Workers), Sendika Travayè Sèvis Piblik Etazini (Utility Workers Union of 
America), Alyans Bluegreen (BlueGreen Alliance) ak Minority Millennials. NOWTC ta 
dwe fòme ak sètifye plizyè santèn, si se pa plizyè milye, travayè nan kad estanda 
fòmasyon Global Wind Organization (GWO) pou enèji ewolyèn bò lanmè. Anplis de sa, 
NOWTC pral ofri kourikoulòm ak sèvis sipò pou antre nan fòmasyon pre-aprantisaj pou 
endistri konstriksyon ak sètifikasyon fabrikasyon ki pral benefisye travay nan rejyon an.   
   
Chèf Egzekitif Konte Suffolk, Steve Bellone, te deklare, "Asire ke chak moun nan 
chak kominote nan rejyon nou an gen menm opòtinite pou siksè se kle pou devlope 
ekonomi nou an. Santral sa a ki santre sou kominote a se yon kote pou edikasyon, 
gouvènman, endistri ak kominote a reyini ansanm pou ouvri pòt opòtinite. Patenarya a 
avèk Sant Fòmasyon Nasyonal sou Enèji Ewolyèn Bò Lanmè a pral pèmèt rezidan nou 
yo nan sant endistri emèjan sou enèji bò lanmè a. Mwen vle remèsye Gouvènè Hochul 
pou angajman li anvè devlopman mendèv la ak ede inogire yon nouvo epòk kwasans 
ekonomik nan konte nou an".  
   
Pou maksimize benefis pou mendèv New York la, NOWTC pral kolabore nan tèt kole ak 
Enstiti Fòmasyon sou Enèji Ewolyèn Bò Lanmè (OWTI) Eta a pou etabli fòmasyon 
konplè ak transvèsal sou enèji ewolyèn bò lanmè ak enèji pwòp ak inisyativ sou 
devlopman mendèv. 20 milyon dola OWTI a ap fè avanse pwogram fòmasyon sou enèji 
ewolyèn bò lanmè ak enfrastrikti edikasyon ki nesesè pou etabli yon mendèv kalifye ki 
ka sipòte endistri enèji ewolyèn nasyonal bò lanmè k ap emèje a. Nan kiltive yon 
ansanm patenarya endistriyèl, akademik, komèsyal ak kominotè nan tout eta a, OWTI 
pral fòme 2,500 travayè New York apati ane sa a jiska 2027 pou sipòte pwojè enèji 
renouvlab bò lanmè sou tè.   
   
Jodi a, NYSERDA te pibliye dezyèm solisitasyon OWTI k ap chèche pwopozisyon pou 
nouvo devlopman mendèv ak inisyativ fòmasyon nan lekòl teknik/pwofesyonèl ak 
segondè, kolèj kominotè, inivèsite, sendika, entèmedyè fòmasyon ak plasman nan 
travay, òganizasyon kominotè ak òganizasyon ki san bi likratif. Yo pral bay finansman 
sibvansyon pou inisyativ fòmasyon ak pwogram ki konsantre sou nouvo travayè oswa 
travayè ki deja egziste yo ak preferans bay pwojè ki sèvi popilasyon priyoritè ak moun ki 
soti nan kominote defavorize yo. NYSERDA pral priyorize tou pwojè ki ofri antre dirèk 
nan mendèv pou enèji ewolyèn bò lanmè atravè patenarya ak fabrikasyon ekipman 

orijinal pou enèji ewolyèn bò lanmè (OEMs), distribitè, machann, founisè, devlopè, 
sendika travay, ak asosyasyon komès. Enstitisyon fòmasyon yo seleksyone yo pral 
kòmanse fòme travayè yo yon ti tan apre prim yo ki prevwa apati kòmansman ane 
2023.  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York ak Ko-prezidan Konsèy sou Klima Eta New York la, Doreen M. Harris, te 
deklare, "Anba direksyon Gouvènè Hochul, New York ap kontinye simante chemen li 
nan nèf gigawat enèji ewolyèn bò lanmè pandan l ap asire nou etabli yon pisin talan 
divèsifye, ki byen antrene, ki baze lokalman, ki atravè karyè soutni fanmi yo pral 
devlope, fabrike, konstwi ak opere ekonomi enèji pwòp nou an. NYSERDA espere anpil 
patenarya ki pral kreye kòm rezilta opòtinite sa a pou prepare ak fòme Nouyòkè yo pou 
yo travay sou dosye pwojè enèji ewolyèn bò lanmè eta a ki pi enpòtan nan peyi a ak pi 
lwen".  
  
Komisè Depatman Konsèvasyon Anviwònman Eta New York la ak Ko-prezidan 
Konsèy Aksyon sou Klima a, Basil Seggos, te deklare, "New York te etabli tèt li kòm 
yon lidè nan enèji ewolyèn bò lanmè, epi sant fòmasyon sa a pral ede asire travay lavni 
sa yo ki byen peye pral disponib pou tout Nouyòkè yo. Avèk klima a ki se yon priyorite 
nan administrasyon Gouvènè Hochul la, eta nou an ap fè avanse yon lòt fwa ankò efò 
pou sipòte 9,000 megawat enèji ewolyèn bò lanmè disi 2035 epi reyalize objektif 
anbisye Lwa sou Klima nou an ki se rediksyon 85 pousan nan emisyon gaz a efè sè disi 
2050 ak 100 pousan elektrisite zewo emisyon disi 2040 pou pwoteje anviwònman nou 
ak konbat chanjman klimatik".  
  
Prezidan Sèvis Piblik la, Rory M. Christian, te deklare, "Pwojè enèji ewolyèn bò 
lanmè yo k ap konstwi yo enpòtan anpil pou satisfè objektif nasyonal Lwa sou Lidèchip 
Klimatik ak Pwoteksyon Kominotè nan rediksyon kabòn ak enèji pwòp pou konbat 
chanjman klimatik. Mwen aplodi lidèchip Gouvènè Hochul paske li asire devlopman yon 
pwogram fòmasyon mendèv nan Long Island. Pwojè enèji ewolyèn bò lanmè sa yo 
benefisye tout Nouyòkè yo nan redui depandans sou konbistib fosil yo, nan ogmante 
envestisman nan enèji pwòp, yo kreye travay sou enèji pwòp yo, epi yo amelyore 
anviwònman nou an".  
  
Direktè Egzekitif Jeneral, Ørsted Offshore North America a, David Hardy, te 
deklare, "Ørsted pran angajman pou li etabli yon nouvo mendèv etazini pou konstwi 
pwojè nou yo, epi sa vle di fè gwo envestisman nan fòmasyon travayè yo epi kolabore 
ak sendika lokal yo, òganizasyon devlopman mendèv yo, ak patnè kominotè yo. Depi 
nan kòmansman, objektif NOWTC se te fè patenarya ak endistri, travayè ak inivèsite 
pou kreye yon sant gravite pou endistri enèji ewolyèn bò lanmè ki ap emèje nan Konte 
Suffolk. Ekip lidèchip NOWTC a byen apwopriye pou konprann egzijans endistri sektè 
enèji ewolyèn bò lanmè a epi pou konsevwa pwogram ki sipòte bezwen travayè yo nan 
rejyon an ak endistri k ap grandi sa a. Nou remèsye Gouvènè Hochul pou lidèchip 
kontinyèl li pou asire Nouyòkè yo gen konpetans yo bezwen pou ede nou konstwi pwojè 
enèji pwòp enpòtan sa yo".  



 
Prezidan ak Direktè Egzekitif Jeneral Eversource Energy a, Joe Nolan, te deklare, 
"Nou fyè pou nou sipòte kreyasyon yon Sant Fòmasyon Nasyonal sou Enèji Ewolyèn 
Bò Lanmè ki pral bay fòmasyon enpòtan ak chemen opòtinite pou Nouyòkè k ap chèche 
antre nan endistri enteresan sa a. Gras a lidèchip Gouvènè Hochul, New York ap 
ankouraje devlopman yon nouvo mendèv pou enèji ewolyèn bò lanmè, epi NOWTC nan 
Brentwood prezante yon opòtinite ideyal pou ankouraje bon jan koneksyon kominotè ki 
bay sansibilizasyon ak aksè nan opòtinite travay nan endistri enèji ewolyèn bò lanmè k 
ap emèje a".   
   
   
Solisitasyon OWTI a gen ladan yon pwosesis aplikasyon de etap ki gen ladan yon 
dokiman konseptyèl obligatwa ki te gen yon pwopozisyon konplè sou envitasyon 
sèlman ki te vin apre li. Yo pral aksepte dokiman konseptyèl yo sou yon baz kontinyèl 
apati 20 oktòb 2022 jiska 23 mas 2023 epi yo pral evalye nan kat a sis semèn apre yo 
fin resevwa yo. Apre yon revizyon favorab, yo pral envite aplikan seleksyone yo pou yo 
soumèt yon pwopozisyon konplè avèk dat limit sa yo:   
   

• Premye tou- 17 janvye 2023;   
• Dezyèm tou - 23 mas 2023;   
• Twazyèm tou - 1 jen 2023.   

   
Devlopman ak egzekisyon pwogram fòmasyon ak inisyativ sou enèji ewolyèn bò lanmè 
yo prevwa fini nan apeprè 18 a 24 mwa. Nouvo inisyativ fòmasyon sa yo pral bati sou 
de premye pwopozisyon gayan OWTI yo pou Fakilte Kominotè Hudson Valley (Hudson 
Valley Community College) nan Troy, New York, ak Fakilte Kominotè LaGuardia 
(LaGuardia Community College) nan Queens, New York, pou sipòte fòmasyon 
prematire ak devlopman konpetans pou kominote defavorize yo ak popilasyon priyoritè 
yo - ki gen ladan veteran yo, moun ki gen andikap yo, moun ki gen revni fèb yo, moun ki 
sanzabri yo, ak paran selibtè - alafwa nan rejyon kapital la ak nan Vil New York.   
    
Chanselye Inivèsite Eta New York la, Deborah F. Stanley, te deklare, "Anba lidèchip 
Gouvènè Hochul epi kòm rezilta yon angajman pwofon atravè eta nou an pou ogmante 
itilizasyon sous enèji renouvlab nou yo, New York ap fè gwo envestisman nan 
edikasyon ak fòmasyon pou mendèv nou an nan lavni. SUNY fyè dèske li fè pati travay 
enpòtan sa a pou prepare elèv yo pou endistri enèji ewolyèn bò lanmè k ap emèje a, 
avèk travay ki byen peye nan fabrikasyon, teknoloji tibin van, transmisyon enèji, ak plis 
ankò. Mèsi a patnè nou yo nan Enstiti Fòmasyon sou Enèji Ewolyèn Bò Lanmè, 
patikilyèman NYSERDA, ansanm ak Fakilte Eta Farmingdale ak Inivèsite Stony Brook ki 
ap fè avanse efò prensipal nasyon sa a pou konbat chanjman klimatik epi edike mendèv 
sou enèji pwòp pou lavni".  
  
Manm Asanble Steve Englebright, te deklare, "Aksè nan enèji renouvlab pral defini 
lavni. Se poutèt sa li tèlman ankourajan pou nou wè ke Gouvènè Kathy Hochul ap mete 
tout pwa biwo li a pou devlope enèji ewolyèn bò lanmè pou li ka ba nou yon avni optimis 



ki gen ladan avantaj pou sante akòz polisyon nan lè a ki diminye ak plizyè milye nouvo 
travay. Felisitasyon pou Gouvènè Hochul pou sajès li ak vizyon li".  
  
Prezidan Metye Batiman ak Konstriksyon Nassau ak Suffolk la, Matthew Aracich, 
te deklare, "Jodi a, nou franchi pwochen gwo etap la nan konekte mendèv Long Island 
lan nan kè nouvo ekonomi nou an pou Eta New York. Mwen ta renmen eksprime 
apresyasyon sensè mwen bay Gouvènè Hochul pou lidèchip li nan fè avanse endistri 
enèji ewolyèn bò lanmè a isit la nan Long Island. Gouvènè a te respekte yon pwomès 
pou fè devlopman mendèv la tounen pi gwo priyorite li, epi jodi a li te pwouve sa! Nou te 
kanpe la ansanm pandan li te anonse yon nouvo kouran finansman lòtbò lari a nan sa ki 
pral tounen Sant Fòmasyon Nasyonal sou Enèji Ewolyèn Bò Lanmè (NOWTC). 
Etablisman sa a pral sèvi kòm yon leman pou atire talan atravè pwogram devlopman 
mendèv nan Kominote Brentwood la epi ede yo montre jèn yo eksplore nouvo chemen 
nan opòtinite karyè. Patenarya estratejik NOWTC ak Orsted ak Maersk pral kreye yon 
etablisman fòmasyon santral ki pral rann sètifikasyon GWO disponib pou nenpòt moun 
k ap travay nan endistri enèji ewolyèn bò lanmè a epi ranpli yon nich ki nesesè nan 
preparasyon pou 9GW enèji ewolyèn bò lanmè n ap bati isit la nan Long Island".  
  
Prezidan Fakilte Kominotè Konte Suffolk la, Edward T. Bonahue, Ph.D, te deklare, 
"Fakilte Kominotè Konte Suffolk la angaje l pou l bay mendèv modèn nan endistri k ap 
emèje yo tankou enèji ewolyèn, ak pou l jwenn solisyon inovatè ki sipòte tout kominote 
yo nan Konte Suffolk. Antanke yon patnè fondatè nan devlopman Sant Fòmasyon 
Nasyonal sou Enèji Ewolyèn Bò Lanmè, kolèj la pran angajman pou l fòme mendèv 
enèji ewolyèn nan alavni".  
 
Direktè Jeneral Egzekitif ak Prezidan Rezo Komèsyal pou Enèji Ewolyèn Bò 
Lanmè a, Liz Burdock, te deklare, "Enèji ewolyèn bò lanmè ka chanje jwèt la nan 
akselere tranzisyon enèji nasyon an pandan l ap kreye travay ki byen peye nan tout 
kominote yo. Sepandan, pou nou atenn objektif anbisye nasyonal ak eta nou an, sa 
mande pou nou mete sou pye byen vit yon mendèv kalifye ki gen plizyè dizèn milye 
travayè. New York gen, epi kontinye, montre lidèchip nan travay yon fason agresif pou 
konstwi mendèv divèsifye sa a epi pwopaje anpil avantaj enèji ewolyèn bò lanmè. Rezo 
a felisite eta a ak patnè li yo pou yon lòt etap enpòtan alavni".  
   
Direktè Egzekitif Jeneral Enterimè ak Direktè Defans Enèji Pwòp Ameriken 
(American Clean Power), JC Sandberg, te deklare, "Se mache travay ki pi sere nou 
te wè nan plizyè dizèn ane epi ankouraje yon mendèv solid ak enklizif jodi a se 
esansyèl pou siksè endistri enèji ewolyèn bò lanmè lokal la k ap grandi. Nou bat bravo 
pou Gouvènè Hochul, NYSERDA ak patnè yo paske yo kontinye kreye opòtinite pou 
devlope mendèv nou an nan yon eta ki pare pou dirije nan enèji ewolyèn bò lanmè. Nou 
yon pa pi pre pou nou bati avni endistri enèji ewolyèn bò lanmè lokal la ak yon mendèv 
talan ki solid, ki byen fòme pou sipòte li".   
   
Direktè Egzekitif Kanpay Sitwayen pou Anviwònman an, Adrienne Esposito, te 
deklare, "Tranzisyon nan enèji renouvlab vle di tranzisyon mendèv nou an nan nouvo 
opòtinite travay ki sèvi sektè ewolyen an. Etablisman enpòtan sa a, ki sitiye nan kè 



Long Island, pral prepare mendèv nou an pou nouvo karyè ki nesesè nan fabrikasyon 
ak teknoloji pou ede ekspansyon enèji renouvlab la. Bay kominote yo edikasyon, 
pwogram fòmasyon ak plasman nan travay ranpli yon bezwen esansyèl non sèlman 
pou mendèv sou zile nou an, men tou, li pral ede jèn nan kominote defavorize yo. Bay 
opòtinite karyè enteresan ki peye salè dirab nan yon endistri k ap grandi se yon fason 
fòmidab pou angaje jèn nou yo epi mete yo sou chemen siksè. Nou felisite Gouvènè 
Hochul, manm sendika yo, Orsted ak tout moun ki te enplike nan fè sa tounen yon 
reyalite pou Long Island".  
   
Direktè Alyans pou Enèji Ewolyèn Bò Lanmè New York (NY Offshore Wind 
Alliance) la, Fred Zalcman te deklare, "Endistri enèji ewolyèn bò lanmè Etazini an 
pare pou ajoute plizyè milye travay ki soutni fanmi nan Eta New York. Jodi a, Gouvènè 
Hochul pote envèstisman vizyonè nan fòmasyon, pou asire ke komèsan gason ak fanm 
alavni yo jwenn konpetans ki nesesè yo pou jwe yon wòl enpòtan nan ekonomi enèji vèt 
ak ble k ap emèje yo".  
  
Direktè Egzekitif Enèji Renouvlab Long Island lan, Gordian Raacke, te deklare, 
"Fòme mendèv enèji pwòp nou yo isit la nan Long Island ak atravè eta a enpòtan anpil 
pou tranzisyon New York nan yon ekonomi zewo kabòn ki mache avèk enèji renouvlab. 
Mwen bat bravo pou Gouvènè Hochul pou lidèchip vizyonè ak rezolisyon li pou fè 
ekonomi New York la net nan kabòn pandan l ap kreye travay ki byen peye ak opòtinite 
ekonomik".  
  

Prezidant Lig Konsèvasyon New York (New York League of Conservation), Julie 
Tighe, te deklare, "Lè yo te adopte--epi rapidman enplemante--politik sou enèji 
entelijan ak efikas, Gouvènè Hochul ak NYSERDA te fè New York vin yon lidè nasyonal 
nan endistri enèji ewolyèn bò lanmè k ap devlope a. Epi kounye a, avèk yon sant 
fòmasyon nasyonal ak yon pwogram devlopman mendèv solid sou orizon an, New York 
nan yon pa pi pre pou li abandone konbistib fosil sal epi pran direksyon yon ekonomi 
enèji pwòp".  

  
Ansanm, anons jodi a sipòte devlopman seri pwojè enèji ewolyèn bò lanmè nan Eta 
New York ki se lidè nan nasyon an, ki gen senk pwojè ki an devlopman aktif kounye a, 
pi gwo pòtfèy nan peyi a. Pòtfèy inisyal total yo plis pase 4,300 megawat, k ap alimante 
plis pase 2.4 milyon kay New York, epi yo prevwa pote yon enpak ekonomik ki konbite 
12.1 milya dola nan eta a. Yo prevwa pwojè yo ap kreye tou plis pase 6,800 djòb nan 
devlopman pwojè, fabrikasyon eleman, enstalasyon, ak operasyon ak antretyen. Lè nou 
atenn objektif 9,000 megawat Eta a disi 2035, sa ap jenere ase enèji ewolyen bò lanmè 
pou alimante apeprè 30 pousan bezwen elektrisite Eta New York, ki ekivalan a prèske 6 
milyon kay, epi favorize apeprè 10,000 travay.   
   
Plan Klimatik Nasyonal Eta New York  
  
Ajanda nasyonal sou klima Eta New York la se inisyativ sou klima ak enèji pwòp ki pi 
agresif nan peyi a, ki mande yon tranzisyon òdone epi ki ekitab nan enèji pwòp ki kreye 
travay epi ki kontinye ankouraje yon ekonomi ekolojik pandan Eta New York ap retabli 



anba pandemi COVID-19 la. Enskri nan lwa atravè Lwa sou Lidèchip Klimatik ak 
Pwoteksyon Kominotè a, New York sou yon chemen pou reyalize objektif mandate li a 
nan yon sektè elektrisite zewo emisyon rive 2040, ki gen ladan 70 pousan jenerasyon 
enèji renouvlab rive 2030, ak pou atenn netralite kabòn nan tout ekonomi an. Li chita 
sou envestisman san presedan New York pou devlope enèji pwòp yo, ki enkli plis pase 
35 milya dola nan 120 pwojè enèji renouvlab ak transmisyon ki fèt sou gran echèl nan 
eta a, 6.8 milya dola pou redui emisyon batiman yo, 1.8 milya pou devlope enèji solè, 
plis pase 1 milya dola pou inisyativ transpò pwòp ak plis pase 1.6 milya dola nan 
angajman NY Green Bank yo. Mete ansanm, envestisman sa yo pèmèt kenbe prèske 
158,000 travay nan sektè enèji pwòp la nan New York an 2020, yon kwasans 2,100 
pousan nan sektè enèji solè a ki distribiye depi 2011 ak yon angajman pou devlope 
9,000 megawat enèji ewolyèn sou lanmè a disi 2035. Selon Lwa sou Klima a, New York 
pral apiye sou pwogrè sa a epi diminye emisyon gaz efè sè yo pou 85 pousan pa rapò 
ak nivo 1990 yo lè nou rive nan 2050 pandan l ap asire ke omwen 35 pousan avèk yon 
objektif 40 pousan nan avantaj ki genyen nan envestisman nan enèji pwòp pral 
benefisye kominote defavorize yo epi fè pwogrè avanse nan direksyon sib efikasite 
enèji eta a pou lane 2025 la pou diminye konsomasyon enèji sou sit la pou 185 mil 
milya BTU (inite tèmik britanik) nan ekonomi enèji itilizasyon final.  

